
Ատելության հիմքով 
հանցագործություններ  

և միջադեպեր

﻿Ինչպես հաղորդել ատելության հիմքով հանցագործությունների 
և միջադեպերի մասին և օգնություն ստանալ

Կալիֆորնիայի Արդարադատության վարչության տուժածների/զոհերի 
սպասարկման բաժին 

Կալիֆորնիայի գլխավոր դատախազ Ռոբ Բոնտան առաջարկում է հետևյալ տեղեկատվությունը 
ատելության հիմքով հանցագործությունների և միջադեպերի բացահայտման և հաղորդման, 
ինչպես նաև տուժածների/զոհերի համար հասանելի ծառայությունների վերաբերյալ։ 

Ատելության հիմքով հանցագործություն, թե՞ միջադեպ։
Տարբերություն կա ատելության հիմքով հանցագործության և ատելության հիմքով միջադեպի 
միջև, ինչպես բացատրվում է ստորև. 

Ատելության հիմքով հանցագործությունը անձի, խմբի կամ գույքի դեմ կատարված մանր կամ  
ծանր հանցագործություն է, որի շարժառիթը զոհի ինքնության փաստացի կամ ընկալելի 
պաշտպանվող հատկանիշի հանդեպ ատելությունն է կամ դիտավորյալ կանխակալությունը։ 
Ինքնության ընկալելի պաշտպանվող հատկանիշ նշանակում է համարվել պաշտպանվող 
հատկանիշ ունեցող, ընկալվել այդպիսին կամ արժանանալ նման վերաբերմունքի, անկախ այն  
բանից, թե արդյոք այդ ընկալումը ճշգրիտ է, թե ոչ։ Դուք կարող եք ատելության հիմքով 
հանցագործության զոհ լինել, եթե թիրախավորվել եք ձեր փաստացի կամ ընկալելի հետևյալ 
հատկանիշների համար. 

•	 Ֆիզիկական կամ մտավոր հաշմանդամության,
•	 Սեռի/գենդերի, որը նշանակում է սեռ և ներառում է սեռական ինքնությունը և սեռական 

դրսևորումը,
•	 Ազգության

•	 Ռասայի կամ էթնիկ պատկանելիության,
•	 կոնի

•	 Սեռական կողմնորոշման

•	 Անձի կամ խմբի ասոցացման հետևյալ «փաստացի» կամ «ընկալելի» հատկանիշներից 
մեկի կամ մի քանիսի հետ։

•	 Քաղաքացիական իրավունքի համաձայն, կան ինքնության լրացուցիչ պաշտպանվող 
հատկանիշներ, որոնք այստեղ ներառված չեն։  

Զոհ կարող է լինել անձը, ընտանիքը, խումբը, համայնքային կենտրոնը, կրթական հաստատությունը, 
կազմակերպությունը, գրասենյակը, հանդիպումների դահլիճը, պաշտամունքի վայրը, մասնավոր 
հաստատությունը, պետական     մարմինը, գրադարանը կամ հանցագործության այլ իրական կամ 
ենթադրյալ զոհ։ 

Ատելության հիմքով միջադեպը գործողություն կամ վարքագիծ է, որի շարժառիթը պաշտպանվող 
խմբի նկատմամբ ատելությունն է կամ դիտավորյալ կանխակալությունը, որը չի հասնում 
հանցագործության մակարդակի։ ԱՄՆ-ի և Կալիֆորնիայի սահմանադրությունների համաձայն 
խոսքի ազատությունը թույլ է տալիս ատելության հռետորաբանություն, քանի դեռ այն չի խանգարում 
ուրիշների քաղաքացիական իրավունքներին։ Ատելության հիմքով միջադեպերի մասին պետք է 
հաղորդել ձեր տեղական իրավապահ մարմնին։ Եթե ատելության հիմքով միջադեպը վերածվում 
է անձի կամ գույքի դեմ սպառնալիքների կամ հանցավոր գործունեության, ապա այն կարող է 
դասակարգվել որպես ատելության հիմքով հանցագործություն։ Դուք կարող եք նաև քաղաքացիական 
օգնության իրավասություն ունենալ, եթե ենթարկվել եք ատելության հիմքով միջադեպի։ 

Ատելության հիմքով միջադեպերի օրինակներ են. 

•	 Պաշտպանվող խմբի հասցեին հնչեցված վիրավորանքներ, հայհոյանքներ, ստորացուցիչ, 
նսեմացնող մեկնաբանություններ, որոնք, սակայն, բռնության սպառնալիք չեն ներկայացնում։

•	  Սեփական տան տարածքում ատելության բովանդակություն պարունակող նյութերի 
ցուցադրում, որոնք, սակայն, բռնությամբ չեն սպառնում։

•	 Ատելության բովանդակություն պարունակող հագուստ կրելը, որը, սակայն, բռնությամբ չի 
սպառնում։

•	 Հասարակական վայրերում ատելության բովանդակություն պարունակող նյութերի 
տարածում, որոնք, սակայն, բռնությամբ չեն սպառնում։

Ինչպես ճանաչել ատելության հիմքով հանցագործությունը. 
Նշաններ, որոնք ցույց են տալիս, որ հանցագործության շարժառիթը ատելությունն է կամ 
կանխակալությունը. 

•	 Հանցագործը զոհին կամ գույքը ընտրել է, քանի որ նրանք պատկանել են պաշտպանվող 
խմբի, օրինակ՝ որոշակի կրոնի, ռասայի կամ սեռի։ 

•	 Հանցագործը գրավոր կամ բանավոր մեկնաբանություններ է արել, որոնք ցույց են տալիս 
նախապաշարմունք, օրինակ՝ վիրավորանքներ, նշաններ։ 

•	 Հանցագործությունը տեղի է ունեցել զոհի՝ պաշտպանվող խմբի համար նշանակալի 
վայրում, օրինակ՝ պաշտամունքի վայրում, համայնքային կենտրոնում, շքերթում կամ 
մշակութային տոնակատարության ժամանակ։

•	 Հանցագործությունը տեղի է ունեցել զոհի՝ պաշտպանվող խմբի համար նշանակալի 
ամսաթվին, օրինակ՝ կրոնական տոնի, մշակութային տոնի, ինչպիսիք են չինական 
Նոր տարին կամ հպարտության/միասեռականների տոնակատարությունները, կամ 
տարեդարձի օրը։

•	 Տարածքում ատելության հիմքով կազմակերպված գործողություններ են իրականացվում։

Եթե վտանգի մեջ եք, անմիջապես զանգահարեք 911 կամ կապվեք 
ձեր տեղական իրավապահ մարմնի հետ։ Երբ այլևս վտանգի մեջ չեք 
և ստանաք անհրաժեշտ բժշկական օգնությունը, հնարավորության 
դեպքում կարող եք. 

•	 Պահպանել ցանկացած ֆիզիկական ապացույց, օրինակ՝ գրաֆիտի, կոտրված առարկաներ 
կամ արկեր, գրի առնել այն ամենը, ինչ հիշում եք և լուսանկարել։

•	 Ստանալ այլ զոհերի և վկաների անուններն ու կոնտակտային տվյալները, ինչպես 
նաև հանցագործ(ներ)ի մասին նրանց ունեցած ցանկացած նկարագրություն և 
տեղեկատվություն։

Եթե դուք ականատես եք ատելության հիմքով հանցագործության, 
պետք է հանցագործության մասին հայտնեք/հաղորդեք ձեր տեղական 
իրավապահ մարմնին։

•	 Կալիֆորնիայի Արդարադատության վարչությունն ունի գործիքակազմ և ռեսուրսներ՝ 
տեղական, նահանգային և դաշնային իրավապահ մարմիններին օգնելու և հնարավոր 
ատելության հիմքով հանցագործությունների քննության գործում աջակցելու համար, այդ 
թվում այդ հանցագործությունների կատարողների նույնականացման/հայտնաբերման, 
ձերբակալման, հետապնդման և դատապարտման գործում։

Ինչ կարող եք անել դուք և ձեր համայնքը ատելության դեմ պայքարի 
գործում. 

•	 Հասկանալ խնդիրը։ Բոլոր շահագրգիռ կողմերը կարող են միասին աշխատել՝ խնդիրը 
հասկանալու և լուծումներ մշակելու համար։

•	 Բարձրաձայնել և բարձրացնել իրազեկվածությունը։ Հրապարակորեն դատապարտել 
ատելությունն ու անհանդուրժողականությունը և խնդրել պետական   պաշտոնյաներին անել 
նույնը։  

•	 Խթանել իրավապահ մարմինների և համայնքի գործընկերությունը։ Իրավապահ 
մարմինների և համայնքի ամուր գործընկերությունը կարող է շատ արդյունավետ լինել 
ատելության հիմքով հանցագործությունները կանխելու և դրանց պատշաճ կերպով 
արձագանքելու համար։ 

•	 Մարդկային հարաբերությունների հանձնաժողովները կարող են խթանել համայնքի 
փոխըմբռնումը, աջակցություն ցուցաբերել զոհերին և աշխատել ատելության հիմքով 
ապագա հանցագործությունների և միջադեպերի կանխարգելման ուղղությամբ։ Նրանք 
կարող են նաև կրթել իրավապահ մարմիններին և հանրությանը ատելության հիմքով 
հանցագործությունների և միջադեպերի մասին, հետևել միտումներին և բարեխոսել 
քաղաքականության փոփոխությունների մասով։

Տեղեկատվություն տուժածների/զոհերի համար.
Զոհերի իրավունքների մասին Կալիֆորնիայի օրինագիծը (Կալիֆորնիայի սահմանադրություն, 
հոդված I, § 28), որը հայտնի է որպես Մարսիի օրենք, և Քրեական օրենսգիրքը ձեզ կարևոր 
իրավունքներ են տալիս քրեական գործում ատելության հիմքով հանցագործության զոհ լինելու 
դեպքում։ Ատելության հիմքով հանցագործությունների և միջադեպերի զոհերը կարող են նաև 
քաղաքացիական օգնության իրավասություն ունենալ քաղաքացիական դատարանների միջոցով՝ 
համաձայն Ռալֆի քաղաքացիական իրավունքների մասին օրենքի (Քաղաքացիական օրենսգիրք, 
§ 51.7) և Թոմ Բեյնի քաղաքացիական իրավունքների մասին օրենքի (Քաղաքացիական օրենսգիրք, 
§ 52.1):

•	 Կորուստների համար փոխհատուցում է նախատեսվում։ Քրեական գործով դուք 
կարող եք պահանջել և ստանալ փոխհատուցում՝ ձեր գույքի կորստի, բժշկական 
ծախսերի, այդ թվում՝ խորհրդատվության ողջամիտ ծախսերի, կորցրած աշխատավարձի 
և այլ կորուստների համար։ Քաղաքացիական գործով դատարանը կարող է նաև 
որոշում կայացնել՝ փոխհատուցել ձեր իրական կորուստները, այսինքն ֆինանսական 
կորուստներից բացի նաև հուզական տառապանքը։ Քաղաքացիական դատարանը կարող 
է պարտավորեցնել ձեզ վնաս պատճառած անձին՝ մեղադրյալին, վճարել ձեզ օրինակելի 
կամ պատժիչ վնասի փոխհատուցում, վճարել ձեր փաստաբանի վարձատրությունը, եթե 
դուք վարձել եք փաստաբան՝ ձեր քաղաքացիական գործին օգնելու համար, և/կամ վճարել 
ձեզ 25,000 դոլար՝ ձեր քաղաքացիական իրավունքները խախտելու համար։

•	 Ձեր պատմությամբ կիսվելու իրավունք։ Քրեական գործում դուք կարող եք դատարանին 
պատմել, թե ինչպես է հանցագործությունը ազդել ձեր կյանքի վրա, նախքան մեղադրյալի 
դատավճիռը կայացնելը։ 

•	 Քրեական գործի վերաբերյալ տեղեկատվություն ստանալու իրավունք։ Դուք իրավունք 
ունեք դատախազից ստանալ քրեական գործի վերաբերյալ հատուկ տեղեկություններ, 
ներառյալ, բայց չսահմանափակվելով հետևյալով՝ (1) մեղադրյալի ձերբակալության, 
(2) առաջադրված մեղադրանքների, (3) մեղադրյալի դատապարտման, դատավճռի 
և/կամ ազատազրկման, և, եթե կիրառելի է, (4) մեղադրյալի ազատ արձակման 
ծրագրված ամսաթվի մասին։ Դուք կարող եք նաև խնդրել ու ստանալ հրապարակային 
դատավարության և պայմանական վաղաժամկետ ազատման կամ դատավճռից հետո 
ազատ արձակման այլ գործընթացների մասին ողջամիտ ծանուցում։



Կալիֆորնիայի Արդարադատության վարչություն Գլխավոր դատախազի գրասենյակ

•	 Անվտանգության նպատակով դատարանից օգնություն ստանալու իրավունք։ 
Դատարանը կարող է որոշումներ կայացնել, օրինակ՝ քրեական կամ քաղաքացիական 
պաշտպանիչ կամ արգելող որոշում, որոնք կօգնեն ձեզ, ձեր անմիջական ընտանիքին 
կամ ձեր զուգընկերոջը մեղադրյալի կողմից հետագա բռնության, սպառնալիքների, 
հետապնդման կամ ոտնձգության գործողություններից պաշտպանելու համար, ներառյալ 
մեղադրյալին ձեզանից հեռու պահելու որոշումը։ 

•	 Ձեր ներգաղթային կարգավիճակի վերաբերյալ գաղտնիության իրավունքը։  Եթե դուք 
ատելության հիմքով հանցագործության զոհ կամ ականատես եք, իրավապահ մարմինները 
չեն կարող ձեզ կալանավորել որևէ փաստացի կամ ենթադրվող ներգաղթային խախտման 
համար կամ հաղորդել ձեր մասին դաշնային ներգաղթային մարմիններին, եթե միայն 
նահանգային օրենքի համաձայն, դուք չեք մեղադրվում կամ դատապարտվում որոշակի 
հանցագործություններ կատարելու համար։ Կալիֆորնիայի օրենսդրությունն արգելում է 
իրավապահ մարմիններին հարցնել անհատներին, այդ թվում՝ նրանց, ովքեր հաղորդում 
են հնարավոր հանցագործությունների մասին կամ հանդիսանում են դրանց զոհ, իրենց 
ներգաղթային կարգավիճակի մասին։ Այդուհանդերձ, U վիզա (վիզա հանցագործության 
զոհի համար) կամ T վիզա (վիզա մարդկանց թրաֆիքինգի զոհի համար) ստանալ 
ցանկացող անհատները կարող են իրավապահ մարմիններին իրենց ներգաղթային 
կարգավիճակի մասին տեղեկատվություն տրամադրել ՝ U կամ T վիզա ստանալու համար։

Որտեղ ստանալ օգնություն.
•	 Կապվեք 911 ծառայության հետ կամ գնացեք տեղական որևէ հիվանդանոց, եթե ձեզ 

անհրաժեշտ է անհապաղ բժշկական օգնություն։ Հաղորդում ներկայացնելու համար 
կապվեք ձեր տեղական իրավապահ մարմնի հետ։

•	 Կալիֆորնիան ընդդեմ ատելության ռեսուրսների հեռախոսագիծ և ցանց 
Կալիֆորնիան ընդդեմ ատելության-ը իրավապահ մարմինների հաղորդման գիծ չէ, բայց 
դուք կարող եք հաղորդել ատելության հիմքով հանցագործությունների և միջադեպերի 
մասին՝ զանգահարելով (833) 866-4283 հեռախոսահամարով կամ հաղորդել առցանց՝  
https://stophate.calcivilrights.ca.gov/s/ հասցեով։ Հաղորդելը կկանխի ատելության նորմալացումը 
մեր համայնքներում և կնպաստի, որ տուժած անձինք օգնություն ստանան։ Կալիֆորնիան 
ընդդեմ ատելության ծրագրը նաև հնարավորություն է տալիս օգտվել մշակութային առումով 
համապատասխան ռեսուրսներից և աջակցություն տրամադրել համայնքներին և զոհերին։

•	 Կալիֆորնիայի գլխավոր դատախազի գրասենյակի զոհերի սպասարկման բաժին
Զոհերի սպասարկման բաժինը հանցագործության զոհերին և նրանց ընտանիքներին 
աջակցություն է ցուցաբերում քրեական գործընթացի յուրաքանչյուր փուլում։ Լրացուցիչ 
տեղեկությունների համար զանգահարեք (877) 433-9069 հեռախոսահամարով կամ այցելեք 
oag.ca.gov/hatecrimes կայքը։

•	 Կալիֆորնիայի քաղաքացիական իրավունքների վարչություն (CRD) 
CRD-ն պետական   գործակալություն է, որը պատասխանատու է Ռալֆի՝ քաղաքացիական 
իրավունքների մասին օրենքի կիրառման համար։ Եթե դուք ատելության հիմքով 
հանցագործության կամ միջադեպի զոհ եք դարձել, կարող եք բողոք ներկայացնել CRD-ին՝ ձեզ 
վնաս հասցրած անձի դեմ։ Բողոք ներկայացնելու վերաբերյալ լրացուցիչ տեղեկությունների 
համար այցելեք Calcivilrights.ca.gov/complaintprocess կայքը կամ զանգահարեք (800) 884-1684 
(անվճար զանգ) կամ (800) 700-2320 (TTY) հեռախոսահամարներով։

•	 Շրջանային դատախազի գրասենյակի զոհերի և ականատեսների օգնության կենտրոն
Յուրաքանչյուր շրջան և Լոս Անջելես քաղաքն ունի զոհերի և ականատեսների օգնության 
կենտրոններ, որոնք անմիջականորեն համագործակցում են Կալիֆորնիայի՝ Զոհերի 
փոխհատուցման խորհրդի/ծրագրի հետ՝ զոհերին օգնելու համար։ Տեղական գրասենյակի 
և ռեսուրսների մասին տեղեկությունների համար այցելեք victims.ca.gov/victims/localhelp.aspx:

https://stophate.calcivilrights.ca.gov/s/
http://www.oag.ca.gov/hatecrimes
http://Calcivilrights.ca.gov/complaintprocess
https://victims.ca.gov/victims/localhelp.aspx



